
 

KAMI AY 
NANDITO UPANG 
MAGBIGAY NG 
MAKATARUNGAN 
AT  WALANG 
KINIKILINGAN NA 
MGA SOLUSYON 
PARA SA 
NATATANGING 
EDUKASYON NA 
MGA TALAKAYAN 

 

Mga Tanong? 
Makipag-ugnay sa Opisina ng mga Pagdinig na 
Pampangasiwaan  

Sangay ng Natatanging Edukasyon 
 
Kung ikaw ay may anumang mga katanungan tungkol sa 
aming angkop na paraan sa mga pagdinig o sistema ng 
pamamagitan, mangyaring tawagan kami sa (916) 263-
0880. Sasagutin ng aming kawani ang anumang mga 
katanungan sa pamamaraan kung mayroon man ang 
magulang o distrito. Maaari ka ring bumisita sa aming 
komprehensibong website na may mga sagot sa mga 
madalas na itanong sa 
http://www.dgs.ca.gov/oah/SpecialEdu-
cation/Resources.aspx. 

 
Maaari ka ring magpadala sa amin ng email sa 
https://www.dgsapps.dgs.ca.gov/OAH/OAHSFTWeb 

 
Ang linya ng aming pagpapawalang-bisa/ pagsasaayos 
matapos ang normal na oras ng pagbubukas ay (916) 
274-6035 

 

Pahayag ng Layunin para sa  
Opisina ng mga Pagdinig na 
Pampangasiwaan 
 

Upang magbigay ng isang walang kinikilingan na 
pagtitipon para sa makatarungan at malayang paglutas 
ng mga bagay sa isang propesyonal, mahusay at 
makabagong paraan, kung saan tinitiyak ang angkop 
na proseso at iginagalang ang dignidad ng lahat. 

 

Ang OAH ay nakatuon sa pagtiyak na ang lahat 
ng kwalipikadong mga indibidwal na may mga 
kapansanan ay may pantay na daan sa aming 
mga pasilidad at legal na mga paglilitis. Mas 
marami pang impormasyon tungkol sa 
accessibility ang maaaring makita sa aming 
website sa www.dgs.ca.gov/oah. 

OAH 
 
 
 

 

PAGLUTAS NG 

NATATANGING 

EDUKASYON NA 

MGA TALAKAYAN 

SA PAGITAN NG 

MGA MAGULANG AT  

MGA  DISTRITO NG 

PAARALAN 

OPISINA NG MGA PAGDINIG NA PAMPANGASIWAAN 

KILALANIN ANG 
OPISINA NG MGA 
PAGDINIG NA 
PAMPANGASIWAAN 
Makatarungan at Walang Kinikilingan 

 

Sa ilalim ng batas, ang mga estudyante na may mga 
kapansanan ay may tiyak, garantisadong mga 
karapatan sa isang libreng naaangkop na 
pampublikong edukasyon o free appropriate public 
education (kilala bilang “FAPE”). Kung ang isang hindi 
pagkakasundo ay mangyayari sa pagitan ng mga 
magulang at mga distrito ng paaralan ng isang 
estudyanteng may kapansanan, isang walang 
kinikilingang ikatlong partido ang madalas na 
kailangan upang tumulong upang malutas ang hindi 
pagkakasundo.  
 
Sa California, ang Sangay ng Natatanging Edukasyon 
ng Opisina ng mga Pagdinig na Pampangasiwaan ang 
nagpupuno sa tungkulin na iyon.  
 
Ang aming mga hukom sa batas sa administrasyon ay 
mataas na sinanay, may karanasang legal na 
propesyonal na may malawak na pagsasanay upang 
madagdagan ang kanilang pag-unawa sa mga 
kumplikadong isyu na nakapalibot sa mga usapin ng 
natatanging edukasyon. 

 
Ang aming layunin ay upang makatulong na malutas 
ang hindi mo pagkakasundo sa pagitan ng distrito ng 
paaralan nang mas mabilis at madali hangga’t maaari.   

 
Sa sandaling naihain na ang kahilingan sa 
pagdinig, ang unang hakbang ay ang 
pamamagitan. Ang aming mahusay na mga 
tagapamagitan, na mga hukom din sa batas sa 
administrasyon, ay pinagsasama ang lahat at 
susubukang maabot ng isang resolusyon na 
katanggap-tanggap sa lahat. 

 
Sa maliit na porsyento ng mga kaso kung saan 
ang solusyon ay hindi natagpuan, isang ganap 
na pagdinig ang gaganapin ng isang ibang 
hukom ng batas sa administrasyon, na siyang 
nagpapasiya at nagbibigay ng isang huling 
nakasulat na desisyon. 
 
 
 

Pagtutugon sa Buong Saklaw ng mga Isyu 

Ang Sangay ng Natatanging Edukasyon ng Opisina 
ng mga Pagdinig na Pampangasiwaan ang 
humahawa sa buong saklaw ng natatanging 
edukasyon na mga talakayan sa pagitan ng mga 
distrito ng paaralan at mga pamilya na may mga 
anak na may mga kapansanan. Ang mga pagdinig 
na ito ay kinabibilangan ng: 

 

• Pagiging Karapat-dapat sa Natatanging Edukasyon 
 

• Karapatan ng Distrito ng Paaralan na Sumuri 
 

• Malayang Pang-edukasyong mga Pagsusuri 
 

• Disiplina sa mga Estudyante na may mga Kapansanan 
 

• Ang Karapatan ng Isang Estudyante 
na may Kapansanan sa isang 
Libreng Angkop na Pampublikong 
Edukasyon 

 

Ano ang Susunod Mong Gawin Kung Ikaw ay 
May Isang Natatanging Edukasyong 
Talakayan na Hindi Mo Maayos 
Kung ikaw ay sangkot sa isang natatanging edukasyon na 
talakayan sa iyong distrito ng paaralan, ikaw ay maaaring 
kumuha ng detalyadong impormasyon tungkol sa proseso sa 
aming manwal ng gumagamit na pinamagatang: Pag-unawa sa 
Angkop na Proseso ng mga Pagdinig ng Natatanging 
Edukasyon na ibinigay ng Opisina ng mga Pagdinig na 
Pampangasiwaan. Maaari mo rin itong makuha online sa  
http:// www.dgs.ca.gov/oah/SpecialEducation/Resources.aspx. 
 
Kung ikaw ay may anumang mga katanungan tungkol sa aming 
angkop na paraan sa mga pagdinig o sistema ng 
pamamagitan, mangyaring tawagan kami sa (916) 263-0880. 
Sasagutin ng aming kawani ang anumang mga katanungan sa 
pamamaraan na mayroon ang isang magulang o distrito. 

PAGPAPASIMPLE SA 
PAMAMARAAN 
Narito ang mga bagay na makakatulong na gawing 
mas madali ang pamamaraan sa paghawak ng 
isang talakayan: 

 

Isang Nakatalagang Miyembro ng Kawani 
 

Sa simula ng iyong kaso, ang  iyong  kaso  ay itatalaga sa isa sa 
aming may sapat na kaalaman na kawani upang sagutin 
ang iyong mga katanungan. 
Habang ang kawani ay hindi maaaring magbigay ng legal 
na payo, maaari silang magbigay ng pangkalahatang 
payo sa matagumpay na pagdadaan sa proseso.  

 

Mga Lugar sa Lokal na Pagpupulong 
 

Ang lahat ng mga pagpupulong at mga pagdinig ay 
gaganapin sa isang lugar na makatwirang malapit 
sa mga magulang. Pinapabilis nito ang proseso at 
tinatanggal ang oras at gastos ng paglalakbay. 

 

Gamitin ang Iyong Katutubong Wika 
 

Ikaw  ay  maaaring  magpadala ng iyong kahilingan 
para sa angkop na proseso ng pagdinig sa aming 
opisina sa iyong katutubong wika. Isasalin namin ang 
iyong impormasyon at iproseso ang iyong 
impormasyon. Kung kinakailangan sa iyong pagdinig, 
isang tagasalin ang ibibigay para sa iyo. 

 

Pagkatawan 
 

Maraming indibidwal ang kumakatawan sa kanilang 
sarili sa panahon ng pamamagitan at pagdinig na 
proseso. Ang iba ay gumagamit ng isang abugado o 
isang tagataguyod na hindi abugado. Isang listahan ng 
mga tagapagtaguyod at mababang-halagang abugado 
na may karanasan sa bagay ay makukuha sa aming 
website na nakalista sa itaas o maaari kang tumawag sa 
aming opisina at humingi ng isang kopya na ipapadala 
sa iyo sa pamamagitan ng koreo. 

 

Mga Reklamo sa Pagsunod 
 

Kung ikaw ay naniniwala na may mga isyu tungkol sa 
kung paano hinahawakan ng distrito ng paaralan ang 
iyong mga alalahanin, maaari ka ring matuto nang mas 
higit pa tungkol sa paghahain ng reklamo sa pagsunod sa 
Kagawaran ng Edukasyon ng California. Para sa 
impormasyon tumawag sa (800) 926-0648,o bisitahin ang 
http://www.cde.ca.gov/sp/se/qa/ cmplntproc.asp. 

